
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 

Журнал Google Scholar (Академия) да индексацияланади. 

масъулияти чекланган жамият. 

Annotatsiya. Mazkur maqolada jahon madaniyati tarixida birinchi bо‘lib davlat notiqlik maktabini ochgan 

Rim yirik notigʻi va notiqlik san’ati nazariyotchisi Mark Fabiy Kvintilianning talaba-aktyorlarda sahna nutqiga oid 
bilim va kо‘nikmalarni takomillashtirish yо‘lida yaratgan pedagogik metodi va uning bugungi kundagi ahamiyati 
yoritilgan. Bugun ham sahna nutqini о‘qitishning mavjud metodikasida Kvintilianning pedagogik takliflari va 
kashfiyotlari yashab kelayotganining isboti sifatida esa talaba-aktyorlar bilan asar ustida ishlashda tahlil va talqin 
jarayoni yoritilgan, amaliy mashq va tavsiyalar keltirib о‘tilgan. 

Abstract. This article describes the pedagogical method created by Marcus Fabius Quintilian, the great 

Roman orator and theoretician of oratory, who opened the public speech school for the first time in the history of 
world culture, in order to improve the knowledge and skills of stage speech in student-actors, and its importance 
today. As a proof that Quintilian's pedagogical proposals and discoveries are still alive in the existing methodology 
of stage speech teaching, the process of analysis and interpretation in working with student-actors on the work is 
highlighted, practical exercises and recommendations are given. 

СОВЕРШЕНСТВОВАНИИ СЦЕНИЧЕСКОЙ РЕЧИ У СТУДЕНТОВ-АКТЕРОВ 

 
Аннотация. В данной статье описывается педагогический метод, созданный Марком Фабием 

Квинтилианом, великим римским оратором и теоретиком ораторского искусства, впервые в истории 
мировой культуры открывшим школу публичной речи, с целью совершенствования знаний и навыков 
сценической речи у студентов-актеров, и раскрывающим его значение в наши дни. В статье освещается 
вопрос педагогических предложений Квинтилиана, которые живы в существующей методике обучения 

Kirish.  

Mark Fabiy Kvintilian (er.av. 35-96 y.) Qadimgi Rim pedagogi, notiq va siyosatchi. U 

birinchilardan bо‘lib, maktabgacha va boshlangʻich ta’lim tizimini shakllantirgan, tizimlagan, 

unga tizimli, uzviy izchillik olib kirgan, inson tabiati va uning rivojlanish rolini tushunishga 

e’tibor qaratgan. О‘zi yashagan davr ta’limida mavjud tizim va pedagogikani mukammal 

о‘rganib, uni rivojlantirgan olim Kvintiliandir. U maktabgacha ta’limdanoq bolaning tabiiy 

xususiyatlariga, iqtidoriga katta ahamiyat bergan. Tabiiy qobiliyatning erta yoshdan aniqlash 

mumkinligini isbotlab, kichik bolalar ongining qobiliyat belgilari deb xotira va tez, aniq fikrlash, 

kuchli sezuvchanlik, uzoq vaqt davomida yodda saqlash, bolaning taqlid qilish istagi kabi 

fazilatlarni kо‘rsatib о‘tgan. 

Tabiiy qobiliyat bolaning onasi, enagasi, yon atrofdagi insonlar, oilaviy muhit, undagi 

muomala madaniyati va yashash tarzining shakllariga borib taqalishini, bola о‘ta nozik 

sezuvchanlik, kuzatuvchanlik va taqlid qiluvchanligini ota-ona, kattalar hech qachon 

unutmasliklari, shularni nazarda tutib bola qobiliyatini erkin, ozod shakllanishiga salbiy ta’sir 

etuvchi ziyofatlar, marosimlar, о‘zaro tortishuv janjallar, kelishmovchilik mojarolar bola kо‘z 

о‘ngida bо‘lmasligi lozimligi haqida gapirgan. О‘qituvchi va dо‘st tanlashning ham ahamiyatli 

hol ekanligini uqtiradi. Shuningdek, maktab yoshini 5, 7 yosh deb, 7 yoshda ikki til bо‘lishi 

zarurligini ta’kidlaydi. 

Kvintilian bolada tabiiy qobiliyat borligi qanchalar yaxshi bо‘lmasin, о‘z davrining loyiq 

fuqarosi, oliy tabaqali ziyolisi bо‘lishi uchun ta’lim olishi va bu ta’lim tizimli bо‘lishi lozimligini 

uqtiradi. Pedagogik maslahatlar beradi. 

Pedagogning xulq atvori bilim kо‘lamining kengligi, egallagan bilimining mustahkamligi 

bilan bir qatorda pedagog uchun zaruriy fazilat – bu bolalarni yaxshi kо‘rish, ularga rahmdillik 

bilan muomala qila oluvchi sabrli shaxslar bо‘lishi lozim deydi. 

О‘qish-о‘qitish jarayoni qiziqarli, quvonchli, yoqimli bо‘lishi shart. Bolalarni maqtov, 

ragʻbat, muloyim muomala bilan, iltimos va iltifotlar bilan siylash, ularni tengdoshlari bilan 

musobaqalarga chaqirish, mukofotlarni olmaslikni maslahat beradi. Kо‘rgazmali qurollar, 

qо‘shimcha harakatlar bilan о‘qitish va bu о‘qish tizimli, izchil bо‘lishi о‘ta ahamiyatli ekanini 

tayinlaydi.  

Mavzuga oid adabiyotlar tahlili.  

Tadqiqodchi P.Amonashivilining “Mark Fabiy Kvintilian” kitobi kirish qismida kelgan 

Kvintilianning “Ey ota, о‘gʻling dunyoga kelgach, unga katta umid bogʻla, chunki katta umidlar 

katta pedagogikani yaratadi” – degan fikri hamma zamonlar uchun tegishlidir. Uning mashhur 

pedagogik metodlari jahon madaniyati tarixida birinchilardan bо‘lib davlat notiqlik maktabini 

ochishiga sabab bо‘lgan. U imperator vorislarining pedagogi sifatida faoliyat yuritib, katta 

siyosiy maydon, imperator saroy zodagonlarining nutqiy salohiyatlarini tarbiyalash 

https://doi.org/10.47390/SP1342V3I5Y2023N28


SCIENCEPROBLEMS.UZ-Ижтимоий-гуманитар фанларнинг долзарб муаммолари № 5 (3)-2023 йил  

 

220 

metodlarini yaratib, davlat gʻaznasidan maosh, nafaqa tayinlangan birinchi pedagog, ritor, 

notiqlik maktabining asoschisiga aylangan [1]. 

12, 16 yoshli bolalarni “sо‘zamollik, notiqlik maktablari ochib, boy va zodagonlar 

farzandlarini, haqiqiy vatanparvar, halqsevar, fidoiy shaxs etib tarbiyalashda uning ochgan 

notiqlik maktablari va yozgan kitoblari ahamiyatlidir. Uning notiqlik pedagogikasidagi 

ahamiyatli ilgʻor fikrlari bugun ham yashab kelmoqda. 

Bugun sahna nutqini о‘qitishning mavjud metodikasida ham Kvintilianning pedagogik 

takliflari va kashfiyotlari yashab kelayotganini kо‘rish mumkin. Masalan, sahna nutqi fani ikki 

qismdan texnika mahorati va sо‘z ustida ishlash mahoratiga bо‘linishi Kvintilianning notiqlik 

maktabida, notiqlik nazariyasi bilan birga notiqlik texnikasi ham о‘qitilgani va bu о‘sha davr 

notiqlik san’ati pedagogikasida muhim yangilik bо‘lgan deb ta’kidlanadi [4].  

Demak texnik mashqlarning bugungi shakllangan ildizlari Kvintilian davridayoq mavjud 

va uning yaxshi diksiya va intonatsiya, nutq va mimika ekspressivligiga ahamiyat berganligida 

kо‘rinadi. О‘zining notiq tarbiyasi haqidagi risolasida 12-bobdan iborat metodik va amaliy 

ishlar jarayonida bayon etiladi [3]. 

Diksiya ustida ishlash metodlari yunon tilini о‘rganish va sof talaffuzini, grammatikasi 

va fonetikasi meyorlarini egallashdagi uslublarga aylanib ketganligida kо‘rinadi. 

Tahlil va natijalar.  

Kvintilian о‘qitish metodiga har-xil о‘yinlarni mashq sifatida kiritadi. Bola tushunishi, 

idrok etib eslab qolishi kuchayadi. U ham talaba-aktyor tarbiyalashda bugun ham qо‘llanadi. 

Har-xil xalq о‘yinlaridan, bolalar о‘yinlaridan foydalanib, natija foydali ish koeffitsiyentining 

ortishiga erishiladi. 

Kvintilian bolalarni kо‘rgazmali qurollar bilan о‘qitish metodida fil suyagidan har-xil 

shakldagi harflar kо‘rinishini kо‘rsatib о‘rgatishdan boshlagan. 

Bugun nafaqat notiqlik, aktyorlik va boshqa о‘quv maskanlarida ham bu metod faol 

foydalaniladi. Kvintilian bо‘lajak notiqlar, ma’ruzachilarning xotira, ritm, badiiy sо‘zni his qilish 

metodlariga e’tibor qaratgan. 

Bugun ham talaba-aktyor tarbiyasida xotira uchun mashqlar kompleks tarzda о‘tiladi. 

Xotirani badiiy tasavvurga kо‘chirish, tasavvurni uygʻotish uchun xotira asosiy manba bо‘lib 

xizmat qilmoqda. Ritmni his qilish, uni mustahkamlab takomillashtirish, badiiy sо‘zning 

ta’sirchanligini oshirish alohida asosiy omil sifatida urgʻulanadi. “Notiq tarbiyalash haqida” 

risolasida notiqlik san’atini “fan” sifatida о‘qitish metodlarini asoslashga bagʻishlab 

maslahatlar, kо‘rsatmalar keltirgan. 

Kvintilian о‘z asarlarida bugungi kun “Sahna nutqi” pedagogikasiga taaluqli qimmatli 

ma’lumotlar yozib qoldirgan. Jumladan, Kvintilian nazariyotchi sifatida nutq jarayonini bir 

necha qismga bо‘ladi: 

1. Ixtiro etish (inventio). Bu – muayyan mavzu aniqlangach, о‘sha mavzuga xos bо‘lgan 

va uni yorituvchi fakt va raqamlarni о‘rganish, tо‘plash jarayonini о‘z ichiga oladi; 

2. Joylashtirish (dispositio). Bu davr tо‘plangan va о‘rganib chiqilgan fakt va hujjatlarni 

joylashtirish, boshqacha qilib aytganda nutq kompozitsiyasi masalalarini qamrab oladi; 

3. Bayon etish (elocutio). Masalani bayon etish, ya’ni yozish; 

4. Eslab qolish va sо‘zlash (pronuntiatio). Bu davr tayyor nutqni repetitsiya qilish va 

talqin etish jarayonidan iborat [2]. 

Tadqiqot jarayonida talaba-aktyor Isfandiyor Xomidov bilan aynan Kvintilian metodi 

asosida Yayra Sa’dullayevaning “Biz yigirma millionmiz” deb boshlanadigan “Shahidlar 

monologi” va Musa Jalilning “Vahshad” she’riy monologi asosida adabiy kompozitsiya yaratildi. 

Tanlangan asarlar qayta-qayta о‘qilib, grammatik-orfoepik nutqni mashq qilish bilan birga uni 

tinglovchi-tomoshabinga yetkazish muammolari hal etiladi. Shundan sо‘ng, talaba-aktyor 

о‘zining qobiliyati va о‘rgangan, orttirilgan bilimlari mutanosibligiga erishish va tabiiy tugʻilgan 

fikrdagi jumlalarni maqsadli ifodalash vazifasini uddalaydi. 

I.Xomidov bu kompozitsiya bilan О‘zbekiston davlat san’at va madaniyat institutidagi 

talaba-aktyorlar о‘rtasida bо‘lib о‘tgan “Obod yurtning otashin sо‘zi” tanlovida qatnashib faxrli 

1 о‘rin sohibiga aylandi. 

Kvintilianning notiq katta bilim egasi, oliyjanob va yuksak fazilat egasi bо‘lishi kerak 

degan gumanistik fikri bugungi badiiy sо‘z ijrochilari va talaba-aktyorlar uchun ham 

ahamiyatlidir. 

Rim notiqlik san’ati asoschilaridan Sitseron Kvintilian uchun eng namunaviy pedagog, 

faylasuf, notiq ekanligi va Sitseron notiqlik sir-asrorlarini о‘rganish davomida tragik va komik 

aktyorlardan ham alohida darslar olgani aytiladi.  

Talaba-aktyor tarbiyalashda aktyorlik ijro sahna nutqi fazilatlarigacha bо‘lgan, ularning 

о‘ta muhim tahlil etish jarayoniga taalluqli darajalarda akslanadi. Talqin ijro qoidalari nutqdagi 

pauza-tinim, psixologik pauzalar urgʻular kо‘chma psixologik urgʻular, ma’no va tub ma’no, fikr 

tugʻilishidagi tabiiy psixofizik holat, bu psixofizik holatni yaralishiga sabab bо‘lgan va berilgan 

shart-sharoit, shu shart-sharoitni yuzaga keltirgan, qarama-qarshilik, konflikt bu qarama-

qarshiliklar paydo bо‘lgan voqea – voqealarning о‘zgarishiga turtki bо‘lgan konfliktlarni yengib 

о‘tish uchun qilingan harakatlar, harakatlarni xatti-harakatga aylantirgan (maishiy, quruq 

shart-sharoit) kichik doiradagi qarshilik.  

Bu xatti-harakat natijasida tugʻilgan sо‘z harakatli, psixofizik holatdagi sо‘z harakati 

sahna nutqi mahsuli bо‘lib, shu jarayonlardan о‘tibgina jonli, ta’sirchan nutq paydo bо‘ladi. 

Demak, talaba-aktyor tarbiyasi shu qadar keng kо‘lamli jarayonki kо‘hna fikrlarning navqiron, 

о‘ktam jonli ifodasiga yetkazish jarayonidir.  

Albatta, sahna nutqining tarkibiy qismidagi badiiy sо‘z ijrochiligi bunga zamin 

yaratuvchi poydevordir. Poydevorning ildizlari Mark Fabiy Kvintilian zamoniga borib taqalishi 

ham shundandir. Kvintilian she’r о‘qish san’atini egallash haqida gapiradi: she’rning axloqiy 

tarbiyaga ta’siri ahamiyatlidir deb ushbu she’r о‘qish uslubini taklif etadi: 

1. She’rni tо‘liq о‘qish; 

2. Mantiqiy qismlarga bо‘lish; 

3. Qismlarga bо‘lib yod olish; 

4. Yakunda tо‘liq yodlashga erishish [3]. 

Kvintilian taklif etgan she’r ustida ishlash uslubi bugun ham badiiy sо‘z ijrosida 

ahamiyatini yо‘qotmaganligi, uning shu metod asoschisi sifatida kо‘z oldimizda gavdalanadi. 

Xulosa va takliflar.  

Bundan xulosa shuki notiqlik faylasuf bо‘lish va siyosatchiga aylanish mezoni sifatida 

qadrlangan. Aktyor tragik yoki komik bо‘lsin u notiq emas siyosatchi, faylasuf ham emas. 

Demak, aktyorlar tayyorlash maktabi alohida maktab sifatida mavjud bо‘lgan va u ijro, 

tomosha, tomoshabin kо‘z oldida rо‘y bergan voqea va xulosalardagi holatli, ta’sirli va 

tо‘lqinlantiruvchi fikrlarni junbushga keltirib, yangi fikr tugʻiluvchi, shu yangi holat yangi fikr 

tugʻilishidan (о‘zgarishdan) rohat tuyadigan jarayon.  

Bu jarayondagi nutq “sahna nutqi” deb ataladi. Bugun pedagogik yondashuvlar shu 

jarayonlarning yangi tadqiqotlarini, izlanishlarini, yangiliklarini kutmoqda. Kvintilian 

pedagogikasidagi notiqlik bilan bogʻliq barcha metodik kо‘rsatmalar filologiya, psixologiya, 

odam anatomiyasi xullas falsafasi hayotdagi biror mavqe, amalni egallagan. 

